
Brahmavigyana Samhita

બ્રહ્મવિજ્ઞાનસંહિતા

પ્રાક્કથનમ્
વિવેકાદિ સાધનવદ્ભિરેવ સફલા બ્રહ્મવિદ્યા લભ્યતે ।
ક્લેશ પ્રવાહ પૂરિતે માયાવર્તાવૃતે કામક્રોધાદિ હિંસક   જન્તુ સઙ્કુલે
ભવ વારિધૌ પતિતાનાં ત્રયતાપ તાપિતાનાં જીવાનાં બ્રહ્માત્મતત્ત્વ
વિજ્ઞાન પોતાદેવ સમુદ્ધારઃ । બ્રહ્મવિજ્ઞાન પોત લાભસ્તુ વિવેકાદિ
સાધનૈર્ભવતિ । યેન માનવ શરીરમાંસાદ્યાપિ યદિ સાધન
સમ્પતિર્ન સમ્પાદિતા તસ્ય તુ નિરર્થક જીવનમ્ । બ્રહ્મવિજ્ઞાન પ્રાપ્તૌ
સાધનચતુષ્ટય સમ્પ્રાપ્તિરેવ પરમં સાધનમ્ । સાધન સમ્પદં વિના
તદ્ વિજ્ઞાનં સફલયિતું યઃ ઇચ્છતિ સોઽતિ મૂઢઃ । ઉક્તં ચ -

માતુરઙ્કે સમાસીનો ગૃહીતું ચન્દ્રમિચ્છતિ ।
બાલો યથા તથૈવાજ્ઞો વિજ્ઞાનં સાધનૈર્વિના  ॥ ૧॥

વિષયેઽસ્મિન્નિદમાખ્યાનં શ્રૂયતે । એકદાઽશ્વિનીકુમારૌ દેવ
ભિષજૌ બ્રહ્મજ્ઞાનિનો મહર્ષેર્દધીચઃ વેદાદિ શાસ્ત્રમધીત્ય
બ્રહ્મવિજ્ઞાન શ્રવણસ્ય ચ જિજ્ઞાસાં કૃતવન્તૌ॥ મહર્ષિણા   સાધન
શૂન્યત્વાત્ તાભ્યાં નોપદિષ્ટા બ્રહ્મવિદ્યા । ઉક્તં ચ - યદા ભવન્તૌ
સાધન સમ્પન્નૌ ભવિષ્યતઃ તદા બ્રહ્મ-વિદ્યામુપદેક્ષ્યામીતિ, તૌ
વિચારિતવન્તૌ, વસ્તુતઃ સ એવ બ્રહ્મવિજ્ઞાનસ્યાધિકારી યો વિવેકાદિ
સાધન સમ્પન્નઃ ।
અતએવ વિવેકાદિ સાધન સમ્પતિરેવાવશ્યં સમ્પાદયિતવ્યા,
ઇત્યવધાર્ય મહર્ષિસમીપાત્   નિર્જગ્મતુઃ ।
અથ કદાચિત્ દેવરાજ ઇન્દ્રોઃ મહર્ષેર્વીતરાગસ્ય દધીચઃ પ્રશંસાં
શ્રુત્વા તદાશ્રમમાજગામ । મહર્ષિણા   તસ્યાતિથ્યં કૃતમ્ ।
સ્વાગતં મહાભાગ ? કિન્તે પ્રિયં કરવાણિ ઇતિતં પપ્રચ્છ, મહ્યં
બ્રહ્મવિદ્યામુપદિશ ઇત્યુક્તં દેવરાજેન । કિ ભવાન્ તદધિકારી

જાતઃ ? મહર્ષિણા   મન્દેનોક્તમ્ । અનેન કિં  પ્રયોજનં ? બ્રહ્મવિદ્યયા
સ્વયમાધિકારિત્વં પ્રાદુર્ભવિષ્યતિ ઇતિ સગર્વઃ શક્રઃ પ્રોવાચ
। તત્ત્વદર્શિના   મતિમતા બ્રહ્મર્ષિણામનસીદં  સમાલોચિતમ્, અયં
કિલ દેવરાજો વિવેકાદિ શૂન્યઃ વિષય લોલુપઃ દુરાગ્રહી ચ નાસ્તિ
બ્રહ્મવિદ્યાધિકારીતિ । અથ તાવદાદૌ વૈરાગ્યં જનયિતું મહર્ષિણોક્તમ્ 
। હે દેવરાજ ! જીવનં તે તુચ્છ શૂકર તુલ્યં, અતસ્ત્વં ન
બ્રહ્મવિદ્યાધિકારી । તવાશુચિ શૂકરસ્ય ચ સુખ દુઃખઞ્ચ
સમાનમેવ । યથા યાવતી શૂકરાય વિષ્ઠાઽસ્વાદ્યા પ્રિયાચ તથૈવ
તાવતી ભવતે સુધા સ્વાદિષ્ટા વલ્લભાચાસ્તિ યથા ભવતા શચી
રમ્ભાદયપ્સરસ-આલિઙ્ગ્ય  ચ યાવતી માત્રાયાં સુખમનુભૂયતે । તથૈવ
શૂકરેણાઽપિ શૂકરીમાલિઙ્ગ્ય  ચ તાવતી માત્રાયાં સુખમનુભૂયતે
। દેવરાજ ! ત્વં યથા વિષ્ઠાશૂકરીં  ચ વિલોક્ય તત્ર ઘૃણાં
કૃત્વાસમુદ્વિજતે  તથૈવ શૂકરોપિ સુધાં શચી ચ વિલોક્ય તથૈવ
કરોતિ । એવં મૃત્યુત્રાસોઽપિ સમાનમેવ । રાગદ્વેષાધીનત્વમપિ
તુલ્યમેવોભયોઃ । એવં તવ જીવનં તુચ્છં શૂકર-જીવન તુલ્યમેવ ।
વિવેક સાધનૈર્વિના   ન ભવાન્ બ્રહ્મવિદ્યાધિકારી । “પયઃ પાનં
ભુજઙ્ગાનાં  કેવલં વિષવર્ધનમ્।” ઇવ સ્વસ્યૈતાદૃશીં
નિન્દાં શ્રુત્વા દેવેન્દ્રો મહર્ષિ  પ્રતિ ચુકોપ, “નાયં
બ્રહ્મવિદ્યાચાર્યઃ” અપિતુ કશ્ચિચ્છત્રુપક્ષીયો ગુપ્તચરઃ ।
ઇતિ વિનિશ્ચિત્ય પરુષવાક્યૈઃ ઋષિન્નિર્ભત્સ્યોક્તમ્, ભો કપટમુને
! અદ્યારભ્ય કસ્મૈચિદપિ બ્રહ્મવિદ્યા નોપદેષ્ટવ્યા । યદિ મદીય વચન
પરિપાલનં ન ભવિષ્યતિ તદા તવ શિરઃ વજ્રેણૈવ પોથયિષ્યામિ ।
ઇત્યુક્ત્વા સઆશ્રમાદપસસાર ।
અથ કિયત્ કાલાનન્તરં અશ્વિનીકુમારૌ સાધનસમ્પદં સમ્પાદ્ય
પ્રતિનિવૃતૌ, મહર્ષિ  મુખાત્ વિદિત વૃતાન્તૌ તાવૂચતુઃ અથ ચ કિં
ભવિષ્યતિ કિલ? ભવતા તુ પ્રતિજ્ઞાતં યદા સાધન સમ્પન્નૌ ભવન્તૌ
ભવિષ્યતઃ તદા બ્રહ્મવિદ્યામુપદેક્ષ્યામીતિ । સત્યવાદિનોભવતઃ
પ્રતિજ્ઞા મિથ્યા ભવિતું નાર્હતિ । જીવનાદપિ સત્યપાલનં ગરિષ્ઠમ્
। મહર્ષિણોક્તં   બ્રહ્મવિદ્યામુપદેક્ષ્યામિ, પરન્તુ ન જાને સા પૂર્ણા
ભવિષ્યતિ ન વા ? મધ્ય એવ દેવેન્દ્રો યદિ શિરશ્છેત્સ્યતિ તદા
કિં  ભવિષ્યતિ । અશ્વિનીકુમારાવુપાયં વિચિન્ત્યોચતુઃ, યથા ભવતઃ

સત્યવચનસ્ય શિરસશ્ચરક્ષણં સ્યાત્ તદેવ કર્તવ્યં, અથ તાવત્
ઇદાનીં  તવ શિરચ્છિત્વા અન્યત્ર નિધાય અશ્વશિરસ્ત્વયિ સંયોજ્યતે ।
આવયોસઞ્જીવની વિદ્યા પ્રભાવેણ જીવનં લબ્ધ્વા તેનાશ્વશિરસા,આવાભ્યાં
બ્રહ્મવિદ્યોપદેષ્ટવ્યા । યદા ચ દેવરાજસ્ય વજ્રેણ તવ શિરશ્ચ્છેદઃ
ભવિષ્યતિ તદા ભવતઃ સ્વાભાવિકં શિરઃ સંયોજયિષ્યાવઃ ।
તથૈવાસ્તુ ઇત્યેવમનુજ્ઞાતે સતિ અશ્વિભ્યાં તથૈવ કૃતમ્ । મહર્ષિણા 
તાભ્યામશ્વશિરસા મધુ બ્રહ્મવિદ્યાં સમુપદેષ્ટુ પ્રારેભે । તદ્જ્ઞાત્વા
ઇન્દ્રો વજ્રણ તદશ્વોયં શિરઃ અચ્છિનત્ । અશ્વિભ્યાં માનુષીયં શિરઃ
સમધત્તામ્ । તદનન્તરં સ્વશિરસા શેષાં બ્રહ્મવિદ્યામુપદિદેશ ।
ઇત્યાખ્યાનેન સિધ્યતિ બ્રહ્મવિદ્યાનોપલભ્યતે સાધનવિના । સાધનહીનો
દેવરાજો મૌઢ્યાન્મહર્ષિ  દ્વેષં કૃત્વા  પુરુષાર્થ ભ્રષ્ટોઽભૂત્ ।
અથ ચ પ્રાક્ માનવ શરીરેણ વિવેકાદિ સાધનાનિ સમ્પાદિતવ્યાનિ,
તદનન્તરં બ્રહ્મવિજ્ઞાનસ્ય જ્ઞાનં ભવિષ્યતિ ।

– સ્વામી સ્વયમ્ભૂ તીર્થ

જ્ઞાનાદ્વિહીનોઽપિ, ગુરુપ્રસાદાત્
લભામહે નૂનમિદં મહત્વમ્ ।
પઙ્કસ્ય કીટોપિ સુપુષ્પ સઙ્ગાત્
આપ્નોતિ ભાલં વૃષવાહનસ્ય॥ ક॥
વિદ્યા વિયુક્તસ્ત્રયતાપયુક્તઃ
માર્ગે મુનીનાં મન આદધામિ ।
કૃતઞ્ચ યત્તત્ પરકીયમેવ
સત્યં કલેર્જીવ -સ્વભાવ એષઃ॥ ખ॥
વેદાન્તસિન્ધું ભ્રમભૂરિપૂર્ણમ્
સચ્છિદ્રયા ક્ષુદ્રતરી ધિયાઽહમ્ ।
પારં ચિકીર્ષુર્મમ મોહ એષઃ
ખદ્યોત-દીપ્તિર્ન નિશાતમો યથા॥ ગ॥
સ્વાન્તઃ સુખાય લિખિતાં શુચિબ્રહ્મવિદ્યામ્
શ્રદ્ધા-વિવેક-બલિનઃ પુરુષા અધીત્ય ।
નૂનં વિહાય કલિ કુઞ્જર ભૂરિ ભીતિમ્
તેજસ્વિનો મૃગપતેઃ પદતાં લભન્તે॥ ઘ॥

વેદાન્ત-સિન્ધું પરિલોડ્ય યત્નૈઃ
યો બ્રહ્મવિજ્ઞાન-સુધા-સુકુમ્ભમ્ ।
નીત્વાગતઃ લોકહિતાય ભૂમૌ
તીર્થોત્તરઃ સ્વામિવરઃ “સ્વયમ્ભૂ”॥ ઙ॥
પ્રથમોઽધ્યાયઃ (બ્રહ્મવિજ્ઞાન કા મૂલસ્રોત)
સર્વેષુ દુઃખેષુ જગદ્ગતેષુ
કર્તવ્ય તૈવાસ્તિ વિશાલ-દુઃખમ્ ।
તસ્યાં સ્થિતાયાં ન સુખાતિરેકમ્
તસ્માચ્ચ તન્નાશ-વિધિ-ર્વિધેયા  ॥ ૧॥
દ્વિતીયોઽધ્યાયઃ (વિચાર કા મહત્વ)
વિચાર એવાસ્તિ પરં નિધાનં
બીજં વિશુદ્ધં સુખ પાદપસ્ય ।
તસ્યૈવ શક્તિર્હિ  નવાઙ્કુરશ્ચ
વિચારવાન્ભાતિ નરો ધરાયામ્॥ ૨॥
તૃતીયોઽધ્યાયઃ (આત્મસમર્પણ)

આનન્દસિન્ધોસ્તવ વારિવિન્દોઃ
પુરઃ કિમાસ્તે વિધિ-લોક-સૌખ્યમ્ ।
પાદારવિન્દેષુ રતિં  પ્રયચ્છ
શ્રુત્વા બલેર્ગાં હરિરાલિલિઙ્ગ ॥ ૩॥
ચતુર્થોઽધ્યાયઃ (ઋષિદત્તકલા)
સંસાર ભોગાન્ વિષમન્યમાનામ્
ઔદાસ્ય ભાવં સતતં વહન્તીમ્ ।
પપ્રચ્છ રાજા મહિષીં  સ્વકીયામ્
કિમસ્તિ ચિત્તે તવ પદ્મનેત્રે॥ ૪॥
પઞ્ચમોઽધ્યાયઃ (ભોગોં કી અસારતા)
કિમસ્તિ તત્ત્વં પ્રિયકારિ વસ્તુતઃ
કિમીરિતં વિપ્રિયકારિ મે વદ ।
અનિષ્ટમિષ્ટં ન ચ વેદ્મિ મન્દધીઃ
ત્વમેવ તત્ બોધયિતું પ્રવર્તસે॥ ૫॥
ષષ્ઠોઽધ્યાયઃ (રહસ્યમયી નારી)

પુરા દદૌ મે જનકો મદર્થમ્
સખીં  સતીં  સૌમ્યસ્વભાવશીલામ્ ।
પરન્તુ સાઽન્યામસતીં  સ્વભાવ
દુષ્ટાં સખીં  પ્રાપ્ય વિદૂષિતાઽભૂત્॥ ૬॥
સપ્તમોઽધ્યાયઃ (આસ્તિકતા)
જહાતિ શ્રદ્ધારહિતં નરં યશઃ
સુખઞ્ચ લક્ષ્મીશ્ચ વિવેકિની મતિઃ ।
લતાં સુશ્રદ્ધાં પરમાર્થ-મઞ્જુલ-
ફલ-પ્રદાં પ્રાપ્ય સુખી નરઃ સ્યાત્॥ ૭॥
અષ્ટમોઽધ્યાયઃ (ઈશ્વરસિદ્ધિ)
સદ્યુક્તિભિઃ વેદ-પુરાણ-શાસ્ત્રૈઃ
સંસાર-નિર્માણ-વિધિઞ્ચ દૃષ્ટ્વા ।
સંસિદ્ધમેવેશ્વરકર્તૃકત્વમ્
પરન્તુ કર્તા સ વિલક્ષણોઽસ્તિ॥ ૮॥
નવમોઽધ્યાયઃ (રહસ્યોદ્ઘાટન)
પિતા મદીયઃ પરતત્ત્વમુચ્યતે
સખીં  સતી બુદ્ધિમવેહિ ભૂપતે ।
અસત્સ્વભાવા હ્યસતી વિચાર્યતામ્
યસ્યાસ્તુ સઙ્ગેન  મતિર્વિદૂષિતા  ॥ ૯॥
દશમોઽધ્યાયઃ (આત્મદર્શન)
અસુ-તનુ-મતિ-મુક્તં પઞ્ચકોશાદતીતમ્
પરમ-સુખ-નિધાનં શુદ્ધ ચૈતન્યરૂપમ્ ।
ઇતિ મનસિ નિજં સ્વં સ્વાત્મના સંવિચાર્ય
સપદિ વિષમચક્ષુર્લક્ષ્ય સિદ્ધિઞ્ચકાર॥ ૧૦॥
એકાદશોઽધ્યાયઃ (વિદ્યાનગર)
મહીપ પુત્રસ્ય વધૂ પ્રભાવતઃ
નરાધિપો મન્ત્રિગણાઃ સભાસદઃ ।
નરાશ્ચ નાર્યશ્ચ તથા વિટા નટાઃ
સમે જના જીવનમુક્તિતાં યયુઃ॥ ૧૧॥
દ્વાદશોઽધ્યાયઃ (સંસાર હૈ હી નહીં )

પ્રભાસતે વિશ્વમિદં જડાત્મકમ્
ચિદાત્મ-ભિત્તૌ પ્રતિબિમ્બરૂપકમ્ ।
સ્વતો ન સત્તા જગતશ્ચ વિદ્યતે
યથા પ્રતીતિ-ર્નગરસ્ય દર્પણે॥ ૧૨॥
ત્રયોદશોઽધ્યાયઃ (બ્રહ્મરાક્ષસ સે શાસ્ત્રાર્થ)
તતઃ પયઃ પૂરપ્રવાહિતસ્ય
હૃદસ્ય કૂલે વટપાદપસ્થઃ ।
ખાદન્ વિવાદે વિજિતાન્ મનુષ્યાન્
સ રાક્ષસઃ લોચન-ગોચરોઽભૂત્॥ ૧૩॥
ચતુર્દશોઽધ્યાયઃ (ગુહા મેં બ્રહ્માણ્ડ દર્શન)
વિલોકિતં તત્ર વિચિત્ર લોકમ્
પ્રવિશ્ય રાજ્ઞા તુ ગિરેર્ગુહાયામ્ ।
પુનસ્તદાઽગત્ય વિલોક્ય સૃષ્ટિમ્
પપ્રચ્છ મર્માણિ મુનિ મહીપઃ॥ ૧૪॥
પઞ્ચદશોઽધ્યાયઃ (મન કા સંસાર)
યથૈવ ચિત્તેન સુચિન્તિતેન
પ્રબુધ્યતે ચેતસિ સ્વપ્નજાલમ્ ।
તથૈવ વિશ્વં ચિતિ ભાસમાનમ્
સ્વપ્નં હિ વિશ્વં વિબુધાઃ વદન્તિ॥ ૧૫॥
ષોડશોઽધ્યાયઃ (સઙ્કલ્પસિદ્ધિ)
પ્રતીયતે કાલ પદાર્થ વસ્તુ
વિભાવિતં ભાવનયૈવ સર્વમ્ ।
ભાવેન સિદ્ધિર્જગતશ્ચ જાતા
કા કુત્ર ભાવેન વિના પ્રતીતિઃ॥ ૧૬॥
સપ્તદશોઽધ્યાયઃ (વરુણ કા યજ્ઞ)
વિતણ્ડયા વિપ્ર કુલાન્સ વારુણિઃ
વિજિત્ય તાન્ નીરનિધૌન્યમજ્જયત્ ।
કહોલ-પુત્રેણ પરાજિતઃ સ વૈ
મુનિસ્તુ ગાર્યા બહુ ખિન્નતાં ગતઃ॥ ૧૭॥
અષ્ટાદશોઽધ્યાયઃ (સુષુપ્તો સે સમાધિ કા અન્તર)

અવિદ્યયા પ્રાવૃત-ચિત્ત-વૃત્તિઃ
ભવેત્સુષુપ્તિર્ન ચિદાત્મ ભાસઃ ।
પ્રકાશ-ચૈતન્ય-યુતઃ સમાધિઃ
કથં સુષુપ્તિર્હિ  સમાધિતુલ્યા॥ ૧૮॥
એકોનવિંશતિરધ્યાયઃ   (જ્ઞાન કી પરાકાષ્ઠા)
ચૈતન્યપૂર્ણોઽસ્મિ સ્વભાવતોઽહમ્
તસ્માન્નિરોધે મનસઃ ક્વ લાભઃ ।
સર્વત્ર શુદ્ધોઽસ્મિ વિનિશ્ચયો મે
કાર્યે સમાધાવપિ તુલ્યરૂપઃ॥ ૧૬॥
વિંશતિરધ્યાયઃ   (ગૂઢતત્ત્વ)
ગુહ્યાતિ ગુહ્યં ભવતા યદુક્તમ્
ચૈતન્ય-રૂપેણ વિભાસમાનમ્ ।
દૃશ્યં પ્રપઞ્ચઞ્ચ તદેકરૂપમ્
સર્વ ન તદ્બુદ્ધિ પદં ગતં મે॥ ૨૦॥
એકવિંશતિરધ્યાયઃ   (જ્ઞાનિયોં કી વિભિન્ન સ્થિતિયાઁ)
બુદ્ધેર્વિભેદૈઃ   સ્થિતયો વિભિન્નાઃ
વિવેકિનાં જ્ઞાનવતાં લસન્તિ ।
સંસારકાર્યેઽપિ સમાધિ-મગ્ના
કેઽપ્યાત્મ-સન્ધાન-વિશેષ-લગ્નાઃ॥ ૨૧॥
દ્વાવિંશતિરધ્યાયઃ   (બ્રહ્મ કા સાક્ષાત્કાર)
બ્રહ્માદિદેવૈરુપગીયમાનમ્
સાક્ષાત્પરબ્રહ્મ તદાવિરાસીત્ ।
યદ્વેદ-તત્ત્વં નિહિતં ગુહાયામ્
આકાશવાણ્યા તુ તદેવ મુક્તમ્॥ ૨૨॥
ત્રયોવિંશતિરધ્યાયઃ   (ચેતન હી સાર)
સિદ્ધાન્તસારઃ પ્રતિપાદિતોઽયમ્
બ્રહ્મૈવ સત્યં જગદસ્તિ મિથ્યા ।
જીવેશયોઃ કોઽપિ ન કુત્ર ભેદઃ
સંસારતત્ત્વન્તુ ચિદાત્મકત્વમ્॥ ૨૩॥
પુણ્યપ્રદઃ પાપહરો મનોજ્ઞઃ

brahmavigyAnasamhitA.pdf 7



બ્રહ્મવિજ્ઞાનસંહિતા

ગુહ્યાતિ ગુહ્યો મુનિ-જ્ઞાન-ગમ્યઃ ।
સંસાર-જીવેશ-રહસ્ય-પૂર્ણઃ
ગ્રન્થો મયોક્તઃ ભવપોત રૂપઃ॥ ૨૪॥
ગ્રન્થસ્ય દોષાઃ સકલાઃ મદીયાઃ
ગુણાઃ ગુરૂણાઞ્ચ વિચારણીયાઃ ।
શુક્તૌ ચ મુક્તાઃ ગરલં ભુજઙ્ગે
સ્વાતેર્જલં કિન્તુ સમાનમેવ॥ ૨૫॥
ઇતિ સ્વામી સ્વયમ્ભૂતીર્થવિરચિતા શ્રીવેદવ્યાસસૂતસંવાદરૂપા
બ્રહ્મવિજ્ઞાનસંહિતા સમાપ્તા ।

